Afrim HOTI

NGJARJET E VITIT 1981, JANE HISTORIKE DHE E
BENE HISTORINE

Pér ta rifreskuar peshén e atyre demonstratave, qé si¢ thoshte
veprimtari i njohur, Ukshin Hoti, jo vetém gé jané historike, por edhe
gé e béné historiné.

Viti '81 nuk éshté njé vit i zakonshém. Njé rrjedhé lineare e
kohés. Ai vit mbetet i veganté né mbamendjen toné kombétare. Dhe
kété karakter fondator historik ky vit e merr falé atyre ngjarjeve unike
qé pérfshiné kombin shqiptar né ish-Jugosllavi.

Pa shpérthimin e rinisé studentore, pa ngritjen e saj, zérin e
saj kumbues, sakrificat, idealizmin dhe gatishmériné pér vetéflijim qé
e déshmoi ky brez i republikés, edhe viti ‘81 me siguri do kishte kaluar
pa u vérejtur. Do té ishte vetém njé rrjedhé depresive e jetés. Njé
mbytje e kohés sé mjegulluar nga iluzionet e té pushtuar nga zymté-
sia shpirtérore, psikologjike, morale, dhe shogérore, gé e impononte
madhéshtia e rreme dhe hijeréndé e ish-Federatés Jugosllave.

Kjo éshté arsyeja se pse demonstratat e vitit '81 jané
autentike. Sepse ato e shkallmuan njé rreth vicioz. E zbardhélluan
gjendjen ash- tu si¢ ishte. Se ish- perandoria jugosllave nuk ishte
parajsé e popujve, por gelia e tyre. Se ajo krijesé artificiale, nuk
pérfagésonte jetésimin e idealeve pérfundimtare té historisé, sikur jané
liria dhe barazia, si¢ pretendonte, por ishte shndérruar né njé
formacion anakronik gé tentonte t'i mbante té burgosura kéto ideale,
me té vetmin géllim, gé t'i akomodonte interesat e hegjemonizmit
serb.

Rezistenca gé& u inaugurua né vitin '81 kundér Kkésaj
karikature, e bén até njé vit historik. Lévizja masive e té rinjve dhe té
rejave té Kosovés e shkallmoi até rreth vicioz.

Sic dihet, ky flakérim filloi mé 11 dhe 26 mars dhe vazhdoi
mé pastaj mé 1 dhe 2 prill. Té parat kryesisht u dominuan nga rinia
studentore. Kurse né té dytat morén pjesé dhjetéra mijéra qytetaré té té
gjitha strukturave sociale. Dhe pas Prishtinés ato u organizuan edhe né
qytete té tjera té Kosovés, madje edhe népér lokalitete mé té vogla. Né
kété kontekst, ajo gjeneraté e shndérroi vetén né forcé mobilizuese dhe
armaté pér té promovuar ato ndryshime té domosdoshme né histori si
dhe né faktor nga ku filloi detronizimi i njé epoke té hirté e té
paracaktuar pér kolaps.

Nomenklatura e kohés, e pushtuar nga njé verbéri absurde
ideo- logjike, sajoi lloj-l1loj floskula propagandistike si reagim ndaj
tyre. 1 quajti kontrarevolucion, té indoktrinuara nga propaganda e
shtetit shqiptar, t&¢ mbushura nga postulatet e marksizmit e leninizmit,
e té nxitura nga lloj-lloj shérbimesh informative sekrete gé nga CIA,
KGB, me synim shkatérrimin e Republikés Federative Socialiste té
Jugosllavisé. Si komplot dhe konspiracion global ndaj vendit té vetém
socialist né planet.

Aq joserioze ishin kéto vlerésime sa nuk ia vlen as té€ humbim
kohé me to. Sepse ato tashmé kané pérfunduar né koshin e
mbeturinave té historisé. Kurse sajuesit e tyre né anén e gabuar té saj.
E téré kjo paranojé e tyre shpérfaqgte injorancén e burokracisé sé
kohés, pér té analizuar shkaget e vérteta té krizés. Burimin e
antagonizmave ndér- etnik dhe paaftésiné e tyre pér ta kuptuar motivin
e singerté té njé populli pér barazi dhe synimin e tij e té zjarrté pér liri.

Si ¢do ngjarje historike gé e ka gjenealogjiné e saj, edhe viti
1981 e ka origjinén e tij. Rrénjét e tij shtrihen shumé thellé né kohé.

Lirisht mund té themi se ato datojné gé nga viti 1912, kur pas
shembjes sé Perandorisé Osmane, Kosova dhe pjesa mé e madhe e
territoreve shqiptare mbetén padrejtésisht jashté shtetit amé.

Duke filluar nga ky moment fatzi si dhe sanksionimi qé
konferencat ndérkombétare i béné kétij gllabérimi territorial, pér

strategét e nacionalizimit serb u shtrua njé dilemé kryesore, se ¢ka
duhet té béhet me até pérgindje t€ madhe té shgiptareve, gé e
inkuadruan dhunshém né kuadér té shtetit té tyre?

Me Kkété rast ideologé, kleriké, akademiké, shkrimtaré,
politikané té té gjitha ngjyrave e doktrinave, radikalé, ekstremisté,
pseudo-liberal, e demokraté té shpifur, t&¢ majté e té djathté, gé e
dominonin pandérpreré jetén politike, shogérore dhe kulturore té kétij
shteti, u pushtuan vazhdimisht nga ky ankth.

Ata kérkonin lloj-lloj solucionesh makabre pér ta tejkaluar
kété makth té tyre, si spastrimin etnik, shtypjen, nénshtrimin,
kolonizimin dhe asimilimin e shgiptaréve. Mirépo e anashkalonin
terapiné e vetme gé i tejkalon kéto férkime dhe tensione - trajtimin e
barabarté dhe té dinjitetshém té shqiptaréve. E projektonin territorin e
Kosovés pa shqiptaré. Tokat tona djerrina e té shkretuara, qytetet dhe
fshatrat tona té zbrazéta, apo té mbushura me koloné serbé e
malazezé; por vetém té barabarté Kosovén dhe Serbiné, shqiptarét dhe
serbét, kurré nuk mund ta pranonin e imagjinonin. E refuzonin me
kryenecési té vetmin parim historik gé ofron getési né mes popujve
dhe shogérive.

Ishte kjo mani kolektive dhe ambicie hegjemonike gé né
vazhdimési e ka zvjerdhur moralisht edhe shogériné serbe. Kjo éshté
arsyeja se pse shteti dhe shoqgéria serbe, pér mé shumé se njé shekull,
asnjéheré nuk pati guxim té prodhojé forca morale, shogérore dhe
politike me orientim té garté demokratik dhe botékuptim politik
modern. Erérat e ndryshimit demokratik kurré nuk patén shtrirje
masive né kété shoqéri.

Sepse, si¢ éshté vértetuar nga historia, logjika e segregimit,
aparteidit dhe dominimit megaloman hegjemonik mbetet njé virus dhe
mikrob konstant i ¢do demokracie. Ké&to dobési i shterin potencialet
normale té ¢do shogérie. E promovojné vetém modelin militarist sipas
konturave té proto-fashizmit.

Prandaj politika serbe me inaugurimin e kétyre raporteve né
Kosové e zhyti edhe veten né pellgun dhe mocalin e njé vendi
regresiv, nga i cili nuk po mund té clirohet as sot. Mjerisht, kérkesave

té natyrshme demokratike té shqiptaréve ajo nuk i pérgjigjej me
akomodim dhe avancim té tyre, por me mé shumé shtypje dhe
represion.

Kjo mani kété vend e shogéroi si né periudhén para Luftés sé
Paré Botérore, ashtu edhe até pas Luftés sé Dyté Botérore.

Megjithaté, pas vitit 1945, aparati shtetéror represiv e
ndryshoi né njé faré mase strategjiné, metodat, gjuhén, propagandén,
ideté pér ta realizuar géllimin e tij final morbid. Pérséri né vitin 1944,
akademiku serb Cubrilloviq, sérish ju pérvesh punés pér ta rishikuar
elaboratin e vet pér shpérnguljen e shqiptaréve.

Mbartés 1 késaj politike ishte shefi famékeq i sigurimit
shtetéror jugosllav, Aleksander Rankovig. Jané té njohura operacionet
e tij makabre ndaj shqiptaréve deri sa u shkarkua nga pozita gé e mban
te dhe u pérjashtua nga Komiteti Qendror né Plenumin e Brioneve né
vitin 1966.

Kuptohet se kéto ndryshime kadrovike né kupolén drejtuese
té atij shteti nuk ndodhén pér shkak té ndérgjegjésimit dhe pendimit té
tij pér represionin e ushtruar ndaj shqiptaréve, por thjesht nga luftérat
dhe rivalitetet e brendshme politike pér pushtet brenda pallateve té
tyre. Sidogofté, pas kétyre ndryshimeve, Tito i ndérmori disa té masa
pér respektimin e té drejtave nacionale, kulturore dhe politike té
shqiptaréve. Natyrisht ato ishin gjysmake dhe kéto masa u aplikuan
nén presionin e rrethanave té shuméfishta.

Pérmirésimi i pozités politike, shogérore, kulturore,
ekonomike si dhe krijimi i kushteve pér pérfagésim mé adekuat
institucional pér shqiptarét filloi vetém né fund té viteve té 60-ta. Kéto
korrigjime nisén gradualisht nga ndryshimet e pérmendura né kupolén
komuniste Jugosllave, po ashtu edhe pas shpérthimit té demonstratave
té vitit 1968. Demonstratat e shqgiptaréve gé u zhvilluan né gytete si
Prishtina e Tetova né até kohé, u nxitén nga pakénaqgésia e shqiptaréve
pér pozitén e tyre té pabarabarté né kuadér té sistemit jugosllav.
Parullat e protestave né até kohé ishin «Kosova Republiké», «Duam
Universitet» etj. Ish regjimi jugosllav si ndaj ¢do kérkese té
shqiptaréve edhe ndaj kétyre lévizjeve reagoi me masa represive.

Sidoqgofté, ndérkohé, me géllim té relaksimit té pakénagésive
té akumuluara ndér vite si dhe domosdoshmérisé pér té krijuar balanca
té reja té pushtetit né até federaté, nomenklatura e kohés ndérmori disa
veprime té cilat ndikuan né avancimin e pozités shogérore dhe politike
té shgiptaréve té Kosovés. Kéto masa pérfshiné: themelimin e
Universitetit t& Prishtinés, njé afrim mé Shqipéring, shfrytézimin e
profesoréve shqiptaré dhe teksteve shqipe pér mésimin e gjuhés dhe
letérsisé shqiptare, si dhe disa investime publike.

Né kuadér té kétij procesi u realizuan edhe ndryshimet
kushtetuese té vitit 1974, né saje té cilave Kosova sé bashku me
Vojvodinén u shpallén krahina autonome né kuadér té Serbisé dhe ish-
Jugosllavise.

Megjithaté, edhe mé kété kushtetuté e drejta pér vetévendosje
dhe e drejta pér shképutje né rast eventual té dezintegrimit té ish-
Federatés Jugosllave mbeti prerogativé e kombeve. Kosova nuk u bé
republiké, sepse, sipas doktrinés zyrtare republikat ishin entitete pér
«kombet», pér dallim nga «kombésité». Ishte ky njé eufemizém pér té
maskuar segregimin e shqiptaréve. Thuhet se djalli géndron ne detaje.
Dhe pikérisht kur filloi shkatérrimi i kétij shteti né vitet '90, u pa se
cfaré konsekuenca negative juridike kishte pér Kosovén njé formulim
i tillé. Duke u bazuar né ato parime normative, komisioni i Badinterit,
i drejtuar nga Ky jurist francez me mendési integraliste «jakobinste»,
ia mohoi té drejtén pér shképutje Kosovés.

Késhtu me kalimin e kohés u pa garté se zgjidhja dubioze dhe
ambige gé e materializoi ky rregullim kushtetues nuk kishte ofruar
solucion adekuat pér avancimin normal té pozités sé shqiptaréve né
kuadér té atij rregullimi kushtetues federativ. P&r mé tepér, gradualisht
ky model filloi t& shndérrohej né pengesé dhe t'i bllokonte potencialet
vitale té shqiptareve pér prodhim té natyrshém politik, kulturor dhe
ekonomik né hapésirén e tyre jetike. Né kété klimé u akumuluan
energjité tona kombétare pér ta mposhtur fatalitetin e imponuar. Pa
médyshje, shpérthimi i demonstratave té vitit 1981 mori hov dhe u
nxit nga kjo nevojé e brendshme e popullit shqiptar pér té korrigjuar
padrejtésité gé vazhdonin té bllokonin potencialet tona, si individuale

129



ashtu dhe Kkolektive, nén emrin e miteve t& proletarizimit
internacionalist. Natyrisht, roli i organizatave patriotike ilegale Kishte
gené vendimtar né artikulimin e kérkesave té garta politike pér kété
pakénagési kolektive.

Ato nuk kérkonin asgjé me shumé dhe as mé pak se sa barazi,
drejtési dhe liri. Kéto kufizime pérpos gé cenonin té drejtén e
natyrshme pér vetévendosje, edhe pse shqiptarét ishin kombi i treté
pér nga numri né até shtet, po ashtu me kalimin kohés kishin instaluar
njé raport tipik kolonialist ekonomik. Si¢ tregojné statistikat e asaj
periudhe, pasurité e Kosovés ishin shndérruar vetém né léndé té paré
pér prodhimin industrial pér ish republikat tjera té ish-Jugosllavisé. Té
ardhurat mesatare té jetés né Kosové ishin shuméfishé mé té uléta se
sa, bie fjala, né Slloveni.

Prandaj, kérkesa pér Kosovén Republiké ishte shprehje
eksplicite e késaj intence historike pér té eliminuar kéto raporte té
pabarabarta g€ frenonin zhvillimin toné. Parullat «Kosova
Republiké», «Jemi shqiptaré, jo jugosllavé», «duam lirimin e Adem
Demagit», «Trepca punon pér té tjerét», «Poshté borgjezia e kuge», e
shpalosnin sfondin si ekonomik ashtu edhe politik té kétyre
demonstratave.

Mbartésit e Kkétij procesi nuk ishin njeréz aventurieré as
donkishoté naivé, por protagonisté té paepur té njé projekti fisnik. Me
aksionet e tyre ata kristalizuan njé rrugétim afatgjaté politik. U béné
zédhénés té njé procesi té domosdoshém historik. Pércaktimi themelor
I tyre ishte pér Kosovén Republiké. Pér shkak té kontekstit global,
drejtuesit e kétij zgjimi popullor nuk déshironin komplikim té
métutjeshém ndérkombétar. Dhe po ashtu me kété orientim ata u
munduan t'i japin shansin e fundit arkitektéve té ish-Jugosllavisé dhe
Serbisé, qé té cliroheshin nga histeria kolektive e mentalitetit
kolonialist, e té kuptonin njé heré e pérgjithmoné se nuk mund ta
mbanin né raporte subordinimi dhe vasaliteti njé popull té téré.

Mirépo koniunktura komuniste e establishmentit shtetéror u
bé e shurdhér ndaj kétyre thirrjeve legjitime dhe reagoi né ményré
brutale ndaj kétyre kérkesave.

Kéto demonstrata u shtypén né ményré mizore. Njésité
policore dhe ushtarake, madje edhe njésité e sapoformuara té
mbrojtjes territoriale nga e téré Jugosllavia, u sollén né Kosové ku
tashme ish- te shpallur gjendja e jashtézakonshme. Burgosjet,
maltretimet dhe persekutimet u shndérruan né pérditshméri té kohés.
U vrané mbi 10 demonstrues. Ndérsa né vitet né vazhdim numri i té
dénuarave politiké arrin né mijéra veta.

Bilancin e kétyre ngjarjeve tragjike éshté véshtiré ta
pérshkruaj- mé té térin. Madje lirisht mund té thuhet se ende deri mé
tani nuk éshté béré njé analizé gjithépérfshirése e pasojave té kétij
reagimi gé ndérmori Serbia ndaj shqiptaréve. Pra té asaj pjese qé nuk
shihet. Ndoshta kemi statistika sa «sa na kané vraré, sa mijéra vjet na
kané dénuar né burg, por nuk e dimé ende sa kushton mohimi i té
drejtés sé njé populli gé té keté jeté normale, zhvillim té papenguar».
Pérmasat e késaj politike jané rrégethése.

Mirépo kéto masa anakronike nuk arritén ta shtypin aspiratén
e natyrshme té njé populli, déshirén e flakté pér ¢lirim pérfundim- tar
nga zgjedha serbe dhe ¢montim final té strategjive perfide dhe té
sofistikuara kolonialiste. Né té vérteté, ato e pérndezén edhe mé
shumé kété shtytje sublime. Madje ekzekutuesit e saj me kéto veprime
tregonin se sa naivé ishin dhe sa pak njohuri kishin pér karakterin e
lévizjes kombétare shqiptare. Frymén dhe esencén e késaj lévizje e
kishte pérshkruar né ményré brilante veprimtari mé i spikatur i
céshtjes nacionale, bacé Adem Demagi, né njé interviste pér gazetén

«Borba», ku deklaronte se «kryengritja e vitit 1981, po them
kryengritje se ajo njémend ishte e tillé, ka déshmuar se Lévizja joné
funksionon sipas principit t& miellit dhe ujit. Veprimet e pamenduara
té burokracisé dhe policisé shtojné protestat, aktorét e té cilave
burgosen, késhtu gé té tjerét kérkojné lirimin e tyre, e késhtu me
radhé. Mielli dhe uji kthehen né brumé qé rritet dhe mendojini me
mijéra gé kané kaluar népér burgje se cili éshté pércaktimi i tyre»
pérfundon legjenda e sakrificés soné kombétare.

Pérfundimisht ngjarjet e vitit 1981 i anticipuan tri procese té
réndésishme gé do té tregohen mé pastaj vendimtare né afirmimin dhe
jetésimin e idealeve té kauzés kombétare:

Ato e kontestuan njé ide joproduktive, johumane qé me
procedura té legalizuara, me géndrimet dhe vendimet e komuniteteve
dhe té elitave té burokratizuara i gllabéronin perspektivat kolektive,
fatet individuale, té shqiptaréve - njé sistem té rrénuar vlerash, njé
regjim despotik gé nuk i géndroi sfidés sé kérkesave dhe presioneve
demokratike. (Arbén Xhafert)

Po ashtu, hodhén themelin e kérkesave afatgjata té
shqiptaréve té Kosovés. Dhe ato e béné njé diferencim té qarté
ndérmjet vijés politike pro-jugosllave, né esencé antikombétare té
destinuar pér déshtim dhe vijés sé garté politike nacionale. Ndonése
né fillim elita autonomiste e kohés, me disa pérjashtime, shpresonte se
do té mund ta rikthente ¢do gjé né normalitet, u tregua shpérfillése
ndaj zérit té rinisé. Béhej sikur nuk ka ndodhur asgjé. Mundohej ta
injoronte tronditjen. Disa nga frika, té tjeré nga oportunizmi pér té
mos rrezikuar komoditetin e jetés sé arritur né kuadér té ingranazhit
burokratik komunist, e disa nga pasiguria u tulatén dhe strukén né
gerthullin e interesave personale. Kishte edhe té atillé gé, té nxitur nga
psikologjia e robit, pretendonin se duke e mikluar Egon e sunduesit
mund ta fitonin méshirén e tij dhe ta getésonin térbimin e tij. Pér fatin
e tyre té zi kéta u pozicionuan né anén e sunduesit dhe u béné pjesé e
denoncimit dhe satanizimit té kétyre protestave dhe aspiratave
liridashése té popullit té tyre. Ndér protagonistét me té dalluar té kétij
mentaliteti t€ shémtuar né fund mbeten disa figura mjerane si
Hysamedin Azemi e Ali Shukria me shoké.

Dhe e fundit, si¢ thoshte Ukshin Hoti, ngjarjet e vitit 1981 i
hodhén parimet fondatore t& demokracisé autentike. Ato treguan
falsitetin e njé doktrine. Demistifikuan njé zgjidhje té rrejshme. Ato
nuk u importuan nga askush. Por ishin shprehje vetanake dhe singerté
e shtytjeve té njé populli gé i ndalohej padrejtésisht zhvillimi. Ato
treguan qarté si loti se kauza kombétare shqgiptare mund té kanalizohet
drejt dhe si duhet e té gjejé satisfaksion té ploté vetém me instalimin

e proceseve dhe normave té njémendta demokratike. Kurse socializmi
kishte déshtuar pikérisht né kété mision, fakt ky qé mé voné do ta
verifikohej nga historia. Késhtu me kété pércaktim, mbartésit e
demonstratave té vitit 1981, pérshpejtuan rrénimin e zgjidhjeve
paliative e té improvizuara, ¢faré i kishte sajuar ish-Jugosllavia. Pra
nén peshén e kétyre ngjarjeve u mbéltuan ato forca gé i galvanizuan
aspiratat demokratike té shqiptaréve. Ato shpérfagen kalbjen e
sistemit komunist. Kurse sé bashku me protestat ge u zhvilluan
njékohésisht edhe ne Poloni nga «Solidarnosti» pér té drejtat e
punétoreve, kéto ngjarje pasqyruan paaftésiné e «botés gé erdhi prej té
ftohtit polar rus», pér té adresuar dy nga problemet themelore té
epokés moderne; ¢éshtjen nacionale dhe garantimin e mirégenies sé
punétoréve. Dhe se vetém demokracia si sistem i vlerave ofronte
akomodim pér kéto projekte komplekse politike dhe ekonomike. Po
ashtu pér ne u konfirmua plotésisht edhe postulati programatik i
ideologéve té Rilindjes Kombétare gé pohonin né ményré lakonike
«se pér shqiptarét dielli lind vetém né Peréndimy».

Me ané té kétij kontestimi u shtrua rruga pér mobilizimin e
potencialeve kombétare pér clirim gé e arriti kulmin me luftén e
lavdishme té Ushtrisé Clirimtare té Kosovés. Natyrisht ky proces do
zhvillohet me shumé shterpézime, sakrifica, humbje, krajata dhe
tragjedi njerézore. Kalvari i mos-nénshtrimit dhe mos-kapitullimit
mori pérmasa biblike. Lirisht mund té thuhet se asnjé popull nuk e ka
paguar mé shtrenjté se sa shqiptarét gjakimin pér demokraci. Tagri i
késaj aspirate ishte i jashtézakonshém. Sikur té ekzistonte ¢mimi
Nobel pér Demokraci atéheré padyshim shqiptarét e Kosovés do ta
meritonin té parét njé vlerésim dhe dekorim té tillé prestigjioz.

Duke pérkujtuar demonstratat e vitit 1981, ne nderojmé
pikénisjen e kétij procesi. Trashégimia e nisur nga ai brez, pérbén njé
testament té réndésishém né thesarin e vlerave tona kombétare. Duke
gartésuar kété té kaluar té lavdishme ne kemi mundési te ndricojmé té
ardhmen. Sepse si¢ ka théné njé historian i njohur «kur e kaluara nuk e
ndricon t& ardhmen, shpirti njerézor endet né errésiré».

Ndérgjegjésimi pér kété ndrigcim mbetet obligim i yné i pérhershém. Si
pjesé té kétij misioni e shoh edhe organizimin e kétij evenimenti.

